
GOUVÈNÈ CUOMO AK SIX NATIONS AGRICULTURAL SOCIETY ANONSE 

$750,000 DOLA REVITALIZASYON NAN INDIAN VILLAGE GWO FWA  
ETA NEW YORK 

Pwojè amelyorasyon Indian Village chita sou yon pwojè transfòmasyon $50 
milyon dola nan teren Fwa Eta New York 

 
 
Gouvènè Andrew M. Cuomo ak Six Nations Agricultural Society jodia nan Jou Six 
Nations Gwo Fwa Eta New York, te anonse Eta New York ap avanse yon pwojè 
revitalizasyon $750,000 nan Indian Village Fwa a. Amelyorasyon yo pral konsantre sou 
yon renovasyon konplè Turtle Mound, lokal pèfòmans kiltirèl Vilaj la, ansanm avèk 
reparasyon nan twati ak revètman restoran Soup House Vilaj la imedyatman apre fèmti 
Fwa 2016 la. Renovasyon sa yo se dènye eleman nan envestisman $50 milyon dola eta 
pou revitalize fwa eta ki pi ansyen nan peyi a. 
 
“Indian Village se yon selebrasyon Nouyòkè natif natal nou yo ak youn nan vrè 
moniman Gwo Fwa Eta New York”, te deklare Gouvènè Cuomo. “Chanjman rapid ki te 
fèt nan Teren Fwa te deja amelyore grandman eksperyans patisipan yo, e envetisman 
adisyonèl sa non sèlman chita sou pwogrè sa, men lap ede pou asire ke Indian Village 
rete yon eleman kap pwospere nan Fwa a pou deseni kap vini yo.” 
 
“Six Nations Agricultural Society rekonesan pou patenarya sa ansanm avèk asistans 
Eta avèk gwo renovasyon sa”, te deklare Norman Jimerson, Prezidan Six Nations 
Agricultural Society. “Indian Village se yon gwo tradisyon nan Fwa Eta New York avèk 
patisipan yo kap soti toupatou nan Eta pou vin gade pèfòmans nou yo. Li enpòtan pou 
moun Eta New York konprann ki kote nou soti, e pwojè sa pral asire nou gen opòtinite 
pou kontinye pataje kilti nou ki anrasinen pwofondeman nan agrikilti, avèk yon milyon 
vizitè Fwa a. Nap rete tann pou nou genyen yon seremoni dedikasyon ane pwochen 
pou selebre revitalizasyon Indian Village.” 
 
Indian Village se kay Six Nations of the Iroquois – nasyon Cayuga, Mohawk, Oneida, 
Onondaga, Seneca ak Tuscarora yo —pandan Fwa epi repwodui yon vilaj tradisyonèl 
Iroquois. Li lokalize nan fen pati Lwès Teren Fwa e seksyon sa nan Fwa te destine pou 
pwogram Six Nations depi 1928. 
 
Objektif prensipal pwojè a pral travay pou rekonstwi konplètman Turtle Mound. Twa fwa 
chak jou pandan Fwa, lokal la akeyi dans kiltirèl ke yo eksplike a patisipan yo ki prezan. 
Aktivite adisyonèl spesyal fèt tou pandan lòt peryòd nan Fwa. Montikil la nan Turtle 
Mound gen fòm yon tòti, fòm do bèt tè a te kreye nan Iroquois lore. Lè li fini, li pral 



sanble piplis a yon tòti, avèk yon podyòm amelyore e, pou premye fwa, yon kouvèti sou 
podyòm nan ak yon bilding pa dèyè pou pèfòmans ak depo. 
 
Soup House la, pi gwo sous revni pou Vilaj la pral resevwa nouvo fou komèsyal ak yon 
chanm fwad. Yap amelyore tou enfrastrikti dlo, egou ak gaz natirèl. Anplis, yo pral 
renove tout twati bilding yo nan Vilaj la. Yo prevwa travay la ap fini atan pou Fwa 2017 
la. 
 
Pandan fonksyonman 12 jou Fwa a, Vilaj la anime avèk aktivite ansanm avèk pèfòmans 
kiltirèl. Anplis de pèfòmans sou Turtle Mound, kyòs yo ap reprezante pou lavant atizana 
chak nasyon. Yon kyòs archery bay moun ki vini nan fwa yo opòtinite pou yo wè sa ki te 
tankou lachas avèk yon ark plizyè syèk de sa. Atizan yo te skilte avèk swen yon bwa 
pou l vini yon kanòt pandan Fwa a. Soup House la bay yon gwo varyete manje ansanm 
avèk kèk repa endijèn prefere tankou pen fri ak bwason frèz. 
 
Direktè Fwa pa Entèrim Troy Waffner te deklare, “Teren Fwa se yon gwo espas pou 
vizitè yo aprann osijè agrikilti e istwa Eta New York ak Indian Village reprezante sa ki pi 
bon nan toulède. Mwen kontan osijè renovasyon yo ki pral fèt nan ekspozisyon popilè 
sa e map rete tann pou nou devlope chanjman yo pou patisipan fwa yo ane pwochen.” 
 
Egzekitif Konte Onondaga Joanie Mahoney te deklare, “Gwo Fwa Eta New York 
onore eritaj rich Ameriken Natif Natal nan Santral New York epi bay yon opòtinite 
fòmidab pou pataje kilti sa avèk kominote a. Mwen aplodi Gouvènè Cuomo ak eta 
paske yo envesti nan pati entegrant enpòtan sa nan Gwo Fwa Eta New York pou pèmèt 
tradisyon an kontinye pou jenerasyon kap vini yo.” 
 
Semèn pase,Gouvènè Cuomo te ouvè Gwo Fwa Eta New York 2016 la avèk yon 
seremoni koupe riban kap selebre transfòmasyon teren fwa istorik la. Amelyorasyon 
monimantal te deja amelyore grandman eksperyans pou vizitè yo te demontre pa yon 
rekò prezans nan dat 1ye Septanm sa ki te atenn 90,036 vizitè epi mete Fwa a sou 
chemen pou reponn a objektif li pou yon milyon dola. Fwa benefisye yon nouvo Baryè 
Prensipal, plis espas lib toupatou nan teren an, pi gwo espas pou chita ak lonbraj, yon 
pi gwo Midway ki fenk rekonfigire, yon nouvo sit 315- Empire RV Park, ak amelyorasyon 
enfrastrikti anbatè ki pral pave wout la pou pwochen kwasans nan Fwa a. 
 
Pwojè “Central NY Rising” 
Anons jodi a vin konplete pwojè “Central NY Rising”, ki se plan global rejyon an pou 
jenere kwasans ekonomik ki djanm ansanm ak devlòpman kominote a. Eta a deja 
envesti prèske 3 milya dola nan rejyon an soti depi 2012 pou prepare tèren pou plan an 
– nan kapitalize sou opòtinite mache global la yo, ranfòse antreprenarya epi kreye yon 
ekonomi enklizif. Jounen jodi a, chomaj la desann nan pi ba nivo li depi avan Gwo 
Resesyon an; enpo sou revni pèsonèl ak antrepriz yo bese; epi biznis yo ap chwazi zòn 
tankou Syracuse, Oswego ak Auburn kòm destinasyon pou devlope ak envesti. 
 
Kounye a, rejyon an ap akselere pwojè “Central NY Rising” an ak yon envèstisman 
$500 milyon dola Eta a, atravè Inisyativ Revitalizasyon Rejyon Nò Eta a, ke Gouvènè 



Cuomo te anonse nan mwa Desanm 2015 lan. Envestisman 500 milyon dola eta a pral 
ankouraje biznis prive yo pou yo envesti plis pase 2.5 milya dola – epi plan rejyon an, 
jan li te soumèt la, gen pwojè pou bay jiska 5,900 nouvo djòb. Gen plis enfòmasyon ki 
disponib isit la. 
 
Kèk Enfòmasyon sou Gwo Fwa Eta New York La 
Fwa Eta New York la, ke Ministè Agrikilti ak Mache Eta New York la òganize, ap 
kòmanse soti depi 25 Out pou rive 5 Septanm 2016. Misyon Fwaa, ki reflete nan tèm li, 
“FIND YOUR GREAT” (jwenn grandè w) se pou montre sa ki pi bon nan agrikilti New 
York pandan l ap bay bon jan kalite amizman. 
 
Espas Fwa Eta New York la ki mezire 375 kawo tè aktyèlman nan pwosesis pi gwo 
transfòmasyon li te sibi depi lè li te premye louvri pòt li nan ane 1890. Plan 50 milyon 
dola Gouvènè Andrew M. Cuomo a ap relanse espas sa a nan plizyè fason, amelyore 
kalite eksperyans moun ki renmen ale nan fwa la yo, epi pote pi gwo benefis ekonomik 
pou rejyon an. Plan an pral amelyore pozisyon Espas Fwa Eta New York la yo, tankou 
yon espas ki gen kalib premye ran, k ap fonksyone pandan tout ane a, ki gen plizyè 
itilite, epi ki ka atire plis evènman ak vizitè k ap soti tout kote nan peyi a. Ou ka gade 
imaj amenajman yo isit la epi w ap jwenn plis enfòmasyon sou detay plan revitalizasyon 
an isit la. 
 
W’ap jwenn pwogram aktivite yo pandan tout ane a ki disponib sou sitwèb Fwa la. 
W ap jwenn nou sou Facebook, swiv @NYSFair sou Twitter, epi gade foto yo pran nan 
fwa a sou Flickr.com/photos/nysfair. Epitou, nou ankouraje Nouyòkè yo pou voye 
nenpòt lide yo genyen sou Gwo Fwa Eta New York nan 
statefairideas@agriculture.ny.gov. 

